
〈任。上干嚴誅。非敢飾詞辭難避事。况某寄居常州。有薄産在𣈆陵武進兩縣。曾祖墳壠在本府餘杭縣。内外親族。散居所隷州軍。委有妨嫌。欲望鈞〉

〈慈特賜敷奏。許令廽避。陶鑄在外。合入差遣。或且仍舊任。庶免曠敗。仰玷使令。伏候指揮。字溪陽先生集與王禹錫知府箚子知紹慶　某去秋省〉

〈闈峻事。嘗得𣈆瞻師範。以忽忽回賤職。不能再造墻仞。良為簡慢。何所逃責。九天温渥。宅收南郊。先聲飛馳。輿誦洋溢。方今士大夫率謂江北諸郡〉

〈為煩難。而以江南為樂易。實則不然。江北田壤沃饒。財力易辦。上之人常以寬恤一念待之。故不難爬梳。江南壤地磽而物産薄。當途例曰桃源政〉

〈令。無復假借。以貧民當厚賦。上下追促。日在膏火。一僻之外。他無可樂。惟先生踐聖賢。行仁義。眞實寸心。始終不渝。大閫雅敬深信。屈為此來。利興〉

〈害除。上信下安。黔民知息肩之所矣。某學腐材踈。欲隠無地。椽學黔南。圖為苟活。蝝蝗廪粟。百倍悚慚。不謂遑遑。何之之秋。遇與人為善之長。行遂親〉

〈灸。學所未到。靈根晚芳。樂其涯哉。敬憑便風。傾冩賀臆。不敢咿優。上瀆清瑩。伏乞台慈。曲𡸁恕察。何澹小山雜著辭免知建康府奏箚　臣今月十九〉

〈日承處州公文送到尚書省箚奉聖㫖丘宻召赴行在。何某差知建康府。又准省箚限三日起發者。臣聞命震驚。罔知所措。伏念臣頃縁衰病。加以〉

〈偏親。年踰八十。十日九病。貪戀郷土。不能逺適。所以力祈君父。願守叢祠以供菽水之奉。中間伏蒙天恩賜以收召。眞情力控。亦荷矜從。方此母子〉

〈待盡山林。不謂留都調守。又蒙記録。使得備數。臣自惟臣子之義。要當以身徇國。東西南北。惟所驅使。便合仰承成命。即日就道。然臣實無兼侍。若〉

〈委高年之親。而適二千里之逺。情實不安。兼長江天塹。控扼所在。兵民重寄。必惟其人。豈臣材腐力弱。年衰氣索。所克勝任。其辜任使無可疑者。〉

〈伏望聖慈憫憐孤跡。特寢成渥。容臣且奉祠禄以便親養。庶於前來祠請不相背戾。臣亦不敢卧家俟命。一面治疊起發聽候。俞允指揮。所有省劄。〉

〈寄處州軍資庫。未敢祇受。第二辭免奏劄臣間以家事辭王事者。昔人之所戒。而嘗考之禮經。則八十者一子不從政。盖以家事辭王事。則涉〉

〈乎私以親年而不從政。則聖人所以教天下之孝也。臣寒逺一介。受知初潜。濫吹疑丞之列。行且六年。殊無毫髮可以上報恩遇。正富激厲晚節以〉

〈盖前謬。凡有驅使。不殫縻捐。實以偏親年踰八十。而兄弟凋零。遂無兼侍不可以從政。所以歸自三山。奉祠自守。不萌仕進之念。嘗蒙簡記。親灑〉


〈宸翰。賜之收召。不能勉强造朝。謂此故也。每念方當朝廷多事之際。臣乃飽食安坐。屏藏田畆。懷不自安。今日和議向成。狷蒙推擇畀以留鑰。使之〉









[image: ]

[image: ]

取自“https://zh.wikisource.org/w/index.php?title=Page:永樂大典10998.pdf/17&oldid=1605473”


					分类：	未校对




				

			
			
		

		
			

		 此页面最后编辑于2019年7月15日 (星期一) 20:42。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







